
Numri i lëndës: 2022:234001 

Datë: 19.01.2024 

Numri i dokumentit:     05214680 

 

 

P.nr.20/23 

 

NË EMËR TË POPULLIT 

 

GJYKATA THEMELORE NË PEJË/DEGA NË DEҪAN - DEPARTAMENTI I 

PËRGJITHSHËM, me gjyqtarin e vetëm gjykues Armend Lokaj, me sekretaren juridike Sabiha 

Hoxha, në çështjen penale, kundër të pandehurit L. S., nga D..., për shkak të veprës penale 

Lëndim i lehtë trupor nga neni 185 par. 2 lidhur me par. 1, nën par. 1.1 të KPRK-së, dhe veprës 

penale Kanosja nga neni 181 par. 4 lidhur me par. 2 të KPRK – së, duke vepruar sipas Aktakuzës 

së Prokurorisë Themelore në Pejë, Departamenti i Përgjithshëm, PP/II.nr.1068/22, të datës 

24.01.2023, pas mbajtjes së seancës dëgjimore për marrëveshje me pranim fajësie, në të cilën 

kanë qenë të pranishëm Prokurori i Shtetit Arlinda Nallbani - Gacaferi, mbrojtësi i të pandehurit 

sipas autorizimit avokat S... T... dhe i pandehuri L.... S...., me datë 19.01.2024, mori dhe 

publikisht shpalli, po ashtu me datë 19.01.2024, përpiloi këtë:                  

 

A K T GJ Y K I M 

I pandehuri: 

 

L. I. , nga i ati H..., e ëma R...., e gjinisë K...., i lindur më datë ...., në D..., Rr.”H... P...”, nr. .-., 

objekti i banimit “B...” ku dhe tani jeton, me numër personal ...., i pa martuar, student, i gjendjes 

së dobët ekonomike, shqiptar, shtetas i Republikës së Kosovës. 

 

 ËSHTË  FAJTOR 

 

SEPSE:  

 

I. Me datën 29.05.2022 rreth orës 17:30 min në D..., tek vendi i quajtur “P... i G....”, 

me mjet të rrezikshëm që mund të shkaktoj lëndime të rënda trupore, tjetrit i shkakton 

lëndime të lehta trupore me pasojë të përkohshme për shëndetin dhe atë të dëmtuarit 

B.. K..., në atë mënyrë që pasi të njëjtit takohen në vendin e lartcekur, aty fillojnë të 

fjalosen, ku i pandehuri L... nxjerr nga brezi i tij thikën dhe shkon në drejtim të 

dëmtuarit dhe me të e godet nën gjurin e këmbës së majtë, ku më pas i dëmtuari i’a 

kap thikën për çka i pandehuri ia lëndon edhe gishtin e 5-të të dy shuplakave të dorës, 

duke i shkatuar lëndime të lehta trupore me pasoja të përkohshme për shëndetin; 

 

- Me këtë ka kryer veprën penale Lëndim i lehtë trupor nga neni 185 par. 2 lidhur 

me par. 1, nën par. 1.4 të KPRK-së. 

 

II. Me datën 29.05.2022 rreth orës 17:29 min tek vendi i quajtur “P.... i G.....”, seriozisht 

me gjeste, me mjetë i cili mund të shkaktoj lëndime të rënda trupore, e kanos tjetrin 

se do ta privoj nga jeta dhe atë të dëmtuarin B.... K....., në atë mënyrë që pasi të njëjtit 

fjalosen, i pandehuri L.... e nxjerr nga brezi një thikë të cilën ia drejton të dëmtuarit 

duke ia lëvizur me shenjë se do ta privoj nga jeta, për çka tek i dëmtuari ka shkaktuar 

frikë dhe panik; 

 

- Me këtë ka kryer veprën penale Kanosje nga neni 181 par. 4 lidhur me par. 2 të 

KPRK-së. 

 

 

Të pandehurit L..... S.... për veprat penale si në piken I dhe II të dispozitivit e shpall fajtor 

dhe i cakton: 

 

Për veprën penale nga dispozitivi I i shqipton dënim me burg në kohëzgjatje prej 6 muajve. 

 

Për veprën penale nga dispozitivi II i shqipton dënim me burg në kohëzgjatje prej 10 muajve. 

 

Andaj, gjykata, në bazë të nenit të lartcekur dhe neneve 4; 7; 38; 39; 40; 42; 43; dhe 69 të KPRK-

së dhe neneve 365, 450, 460 të KPPK-së, të pandehurin: 

 

E G J Y K O N 

 

I. Të pandehurit: L..... S.... i shqipton dënim me burg në kohëzgjatje prej gjashtë (6) 

muajve, i cili dënim më pëlqimin të dënuarit konform neneve 44 dhe 43 do t’i 

zëvendësohet me dënim me gjobë në shumë prej 1000€ (njëmijë euro), dhe dënim me 

burgim në kohëzgjatje prej dhjet (10) muajve, i cili dënim nuk do të ekzekutohet nëse 

në periudhën verifikuese prej 1 (një) viti, nuk kryen vepër tjetër penale.  

 

II. Obligohet i pandehuri që dënimin me gjobë të shqiptuar si në pikën I të dispozitivit 

të këtij akgjykimi ta paguaj në afat prej 30 ditësh nga dita e plotfuqishmërisë së këtij 

aktgjykimi.. 

 

III. Nëse dënimi i shqiptuar me gjobë të si në pikën I të dispozitiv të këtij aktgjykimi, nuk 

mund të ekzekutohet, gjykata dënimin me gjobë në bazë të nenit 43 par. 3, të Kodit 

Penal të Republikës së Kosovës Nr.06/L-074, do ta zëvendësoj me dënim me burg, 

ku një (1) ditë burgim do të llogaritet me 20 (njëzet), euro gjobë. 

IV. Në bazë të nenit 276 par. 1 dhe 2 pika 2.1 të KPPK – së, URDHËROHET konfiskimi 

mjetit të mbrehtë (thikës), ngjyrë e zezë me mbishkrimin “B....H....”, të sekuestruar 

përmes vërtetimit mbi sekuestrimin e përkohshëm të sendeve nga Stacioni Policor në 

D..., me numër të rastit 2022-DC-145, të datës 29.05.2022. 

 

V. Obligohet i pandehuri që në emër të shpenzimeve të procedurës penale për paushallin 

gjyqësorë të paguaj shumën prej 30€, (tridhjetë euro), si dhe në emër të Fondit për 

Mbrojtjen e Viktimave në shumën prej 30€ (tridhjetë euro) të gjitha këto në afat prej 

15 ditësh nga dita e plotfuqishmërisë së këtij aktgjykimi. 

 

VI. I dëmtuari: Basri (Ismajl) Kryeziu, me vendbanim në fshatin X...., Rr.”F....”, nr. .-., 

Komuna Rahovec, ka hequr dorë nga realizmi i kërkesës pasurore juridike. 

 

A r s y e t i m  

 

Prokuroria Themelore në Pejë - Departamenti i përgjithshëm ka ushtruar aktakuzën 

PP/II.nr.1068/22, të datës 24.01.2023, kundër  të akuzuarit L... S.... për shkak të veprës penale 

Lëndim i lehtë trupor nga neni 185 par. 2 lidhur me par. 1, nën par. 1.1 të KPRK-së, dhe veprës 

penale Kanosja nga neni 181 par. 4 lidhur me par. 2 të KPRK – së 

 

Prokuroria Themelore në Pejë - Departamenti i përgjithshëm, së bashku me aktakuzën e lartcekur 

kanë dorëzuar edhe Marrëveshjen për Pranimin të Fajësisë PP/II.nr.1068/22, të datës 24.01.2023, 

të lidhur në mes të akuzuarit L.... S...., të dëmtuarit B.... K... dhe Prokurorisë Themelore në Pejë. 

 

Lidhur me këtë çështje penale kundër të akuzuarit L.... S..., gjykata ka caktuar dhe ka mbajtur 

seancën dëgjimore për marrëveshje për pranim fajësie, me datën 16.01.2024. 

 

Prokurori i shtetit në seancën dëgjimore ka deklaruar se marrëveshja mbi pranimin e fajësisë 

është bërë nga vet i pandehuri në konsultim me mbrojtësin e tij, ku një marrëveshje e tillë ka 

marr edhe miratimin e kryeprokurorit, nga të cekurat më lartë mbetëm pranë kësaj marrëveshje. 

 

Mbrojtësi i të akuzuarit avokat, S... T...ka deklaruar se pas dëgjimit të deklarimit të prokurorit 

lidhur me marrëveshjen për pranimin e fajësisë që është propozuar nga ana e tyre dhe e cila është 

lidhur me vullnetin e të dyja palëve, po ashtu edhe ne e pranojmë në tërësi marrëveshjen e 

propozuar nga prokurori i shtetit. 

 

Që në fillim të seancës dëgjimore për marrëveshje për pranim të fajësisë, i akuzuari ka mbetur 

pranë marrëveshjes për pranim të fajësisë të bërë me datën 24.01.2023, në Prokurorinë 

Themelore në Pejë – Departamenti i Përgjithshëm, duke shtuar qëndroj në tërësi pranë deklarimit 

të mbrojtësit tim. 

 

Prokurori i shtetit lidhur me dënimin rreth propozimit për marrëveshje për pranimin e fajësisë 

deklaron: Qëndrojmë në tërësi pranë dënimit të propozuar në marrëveshjen për pranimin e 

fajësisë për të cilin është pajtuar edhe i pandehuri. 

Mbrojtësi i të akuzuarit avokat S... T... lidhur me dënimin rreth propozimit për marrëveshje për 

pranimin e fajësisë deklaron: Meqenëse i mbrojturi im me të dëmtuarin janë pajtuar dhe nuk kanë 

asnjë problem në mes veti, po ashtu i dëmtuari ka hequr dorë nga realizmi i kërkesës pasurore 

juridike, i propozojmë gjykatës që lidhur me shqiptimin e dënimit të merr për bazë rrethanat 

lehtësuese dhe mundësisht t’i shqiptoj dënim një dënim edhe më të ulët se sa është paraparë në 

marrëveshje për pranimin e fajësisë. Po ashtu ne pajtohemi edhe me dënimin e paraparë sipas 

marrëveshjes nëse gjykata e aprovon. Po ashtu theksoj se i mbrojturi im është në gjendje të dobët 

ekonomike dhe është në përfundim të studimeve. 

 

I pandehuri lidhur me dënimin rreth propozimit për marrëveshje për pranimin e fajësisë deklaron: 

E përkrahi në tërësi deklarimin e avokatit. 

 

Pas deklarimit të akuzuarit, avokatit mbrojtës së të akuzuarit dhe prokurorit të shtetit lidhur me 

marrëveshjen për pranim të fajësisë, pranohet pranimi i fajësisë nga i akuzuari Londrim Smajli 

dhe avokatit i tij mbrojtës për veprën penale si në hyrje të këtij dispozitivi pasi që gjyqtari i vetëm 

gjykues u bind se i akuzuari ka kuptuar natyrën dhe pasojat e pranimit të fajësisë, pranimi i 

fajësisë është bërë në mënyrë vullnetare, se pranimi i fajësisë mbështetet në faktet e çështjes që 

përmban aktakuza, në materialet e prezantuara nga prokurori i shtetit, të pranuara nga i akuzuari, 

dhe se aktakuza nuk përmban asnjë shkelje të qartë ligjore ose gabime faktike prandaj, gjykata e 

aprovoj pranimin e fajësisë nga ana e të akuzuarit ngase janë përmbushur kushtet për pranimin 

e fajësisë bazuar në dispozitat ligjore të KPPRK-së. 

 

Pas pranimit të fajësisë dhe konstatimit të përmbushjes se kushteve të parapara në nenin 242 par. 

2, nën – par. 2.1, 2.2, 2.3 dhe 2.4 të KPPK-së, gjykata nuk është lëshuar në nxjerrjen dhe 

administrimin e provave të cilat kanë të bëjnë me vërtetimin e gjendjes faktike, se i pandehuri e 

ka kryer veprën penale të lartcekur, në kohën, vendin dhe mënyrën e përshkruar si në dispozitivin 

e këtij aktgjykimi. 

 

Nisur nga pranimi i fajësisë, Gjykata ka ardhur në përfundim se në veprimet e të pandehurit 

formësohen të gjitha elementet qenësore objektive dhe subjektive të veprës penale veprës penale 

Lëndim i lehtë trupor nga neni 185 par. 2 lidhur me par. 1, nën par. 1.1 të KPRK-së, dhe veprës 

penale Kanosja nga neni 181 par. 4 lidhur me par. 2 të KPRK – së, për të cilat i njëjti edhe 

akuzohet. Andaj, gjykata të njëjtin e shpalli fajtor, pasi që gjeti se penalisht është i përgjegjshëm 

dhe e gjykoi si në dispozitivin e këtij aktgjykimi.  

   

Me rastin e matjes dhe shqiptimit të dënimit, gjykata i vlerësoi të gjitha rrethanat lehtësuese dhe 

rënduese, të cilat konform nenit 70 të KPRK-së, ndikojnë në llojin dhe lartësinë e dënimit e të 

cilat janë me ndikim me rastin e dënimit, ashtu që për të akuzuarin L.... S...., si rrethana 

lehtësuese gjeti se: i akuzuari e pranoj fajësinë në prokurori për veprën penale, kërkim falja e ta 

pandehurit dhe kompensimi i dëmit kundrejt të dëmtuarit,  ndërsa rrethana rënduese nuk gjeti. 

Nisur nga të gjitha këto Gjykata i shqiptoi  dënim me gjobë dhe dënim me kusht  me bindje se 

në rastin konkret është adekuat me shkallën e rrezikshmërisë shoqërore dhe shkallën e 

përgjegjësisë penale e të  pandehurit. Gjykata beson se me shqiptimin e sanksionit të tillë, pra,  

me dënim me gjobë do të arrihet qëllimi i dënimit, se kjo do të ndikoj tek i akuzuari  që në të 

ardhmen të mos kryej vepra penale, si dhe do të ndikoj tek të tjerët në ngritjen e moralit dhe 

forcimin e detyrimit për respektimin e ligjit. 

 

Vendimi për kompensimin e shpenzimeve të paushallit gjyqësor, është marr në bazë të nenit 449 

par.2 pika 2.1 dhe 2.6 të KPPK-së. 

 

Vendimi lidhur me taksën për programin e kompensimit të viktimave, është marr konform nenit 

39 par. 3, pika 31.1 të Ligjit për Kompensimin e Viktimave të Krimit – 05/L036. 

 

Vendimi lidhur mbi kërkesën pasurore juridike është marr konform nenit 460 par. 1 të KPPK – 

së. 

 

Mbi bazën e të dhënave si më lart, në bazë të neneve 242 dhe 364 të KPPK-së, u vendos si në 

dispozitivin e këtij aktgjykimi. 

 

GJYKATA THEMELORE NË PEJË–DEGA NË DEҪAN/DEPARTAMENTI I 

PËRGJITHSHËM 

P.nr.20/23, dt.19.01.2024. 

  

Sekretare juridike                                         Gjyqtari i vetëm gjykues 

 Sabiha Hoxha                                                                    Armend Lokaj 

 

 

 

UDHËZIMI JURIDIK: 

Kundër këtij aktgjykimi ankesë mund të paraqesin personat e autorizuar brenda tridhjetë (30) 

ditësh,  nga dita e dorëzimit të kopjes së aktgjykimit. Ankesa bëhet përmes kësaj Gjykate, për 

Gjykatën e Apelit në Prishtinë.  


